
				এই পাতাটির মুদ্রণ সংশোধন করা প্রয়োজন। 
কবিত্তাবলী ।
সুচারু পর্য্যঙ্ক আর, সুচারু আসন । সুচারু সিন্দুক আর, সুচারু বাসন ॥ ব্যবহার্ষ্য ভোগ্য ভক্ষ্য, দ্রব্য সমুদয় । পরিশ্রম বিনা দেখ, কিছুই না হয় । পরিশ্রম সমাজের, গৌরব বাড়ায় ॥ পরিশ্রম রাখে মাত্র, সমাজ-বজায় ॥ পরিশ্রম নানা শস্য, উৎপন্ন করায় । পরিশ্রম অভাব, বিনাশে পায় পায় ॥ পরিশ্রম বাণিজ্যের, করে সমুন্নতি । পরিশ্রম সভ্যতার, সহকারী অতি ॥ জগতে যে শিল্পবিদ্যা, হতেছে প্রকাশ পরিশ্রম ব্যতীত, থাকিত অপ্রকাশ ॥ পরিশ্রম বাড়াইয়া, শিল্পবিদ্যাবল । অনায়াসে সিদ্ধ সদা, করিছে সকল ॥ যে বিষয়ে শিল্পবিদ্যা, কৃতকাৰ্য্য হয় । পরিশ্রম তাতে কিছু, অবসর লয় ॥ শিল্পবিদ্যাকেই দিয়া, সে কৰ্ম্মের ভার পূৰ্ব্বমত তাহাতে, না দেয় সহকার । সংসারে অমূল্য ধন, পরিশ্রম ধন । এ-ধনের তুল্য নয়, রজত কাঞ্চন ॥

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৬:৫৭টার সময়, ৯ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

